
நரிக்குட்டிக்கு ஊளை இடப் பழக்க வேண்டுமோ? 

நரிக்கு நண்டு ஆசை; நாய்க்கு எலும்பு ஆசை. 

நரிக்கு மணியம் கொடுத்தால் கிடைக்குக் கிடை இரண்டு ஆடு கேட்கும். 


	(இளக்காரம் கொடுத்தால், பெரிய தனம் கொடுத்தால்.)


நரிக்கு வால் முளைத்தாற்போல. 

நரிக் குளிப்பாட்டி. 
13650



	(-தப்பித்துக் கொள்பவன்.)




நரிக் கூப்பாடு கடல் முட்டிப் போகும்.


	(நரிக்கூச்சல். கடல்மட்டும்.)


நரிக் கொம்பு போல. 

நரி கல்யாணத்துக்கு வெயிலோடு மழை. 

நரி கல்யாணத்துக்கு நண்டு பிராமணார்த்தம். 

நரி கிணற்றில் விழுந்தால் தண்டடி தடியடி. 
13655



	(தண்டெடு, தடியெடு.)




நரி குசு விட்டதாம், கடல் கலங்கிப் போயிற்றாம். 

நரி கூக்குரல் சமுத்திரம் எட்டியது போல. 

நரி கூப்பிட்டுக் கடல் ஒதுங்குமா?


	(முட்டுமா?)


நரி கொழுத்தால் வளையில் இராது.


	(நண்டு.)


நரி கொழுத்து என்ன? காஞ்சிரம் பழுத்து என்ன? 
13660




நரி செத்த இடத்திலே நாய் வட்டம் போட்டது போல. 

நரி தின்ற கோழி போல. 

நரி நாலு கால் திருடன்; இடையன் இரண்டு கால் திருடன்.

நரி முகத்தில் விழித்தது போல. 

நரி முன்னே நண்டு கரணம் போட்டது போல. 
13665




நரியின் கல்யாணத்தில் வெயிலோடு மழை. 

நரியின் கையில் இறைச்சியை வைத்த கதை. 

நரியின் கையிலே குடல் கழுவக் கொடுத்தது போல. 

நரியின் பிரசவத்துக்கு நாய் மருத்துவச்சி. 

நரியை எழுப்பிப் புலியைக் கலைப்பது போல. 
13670




நரியை ஏய்க்கப் பார்க்கிறதாம் தில்லை நண்டு. 

நரியை நனையாமல் குளிப்பாட்டுவான். 

நரியை வெள்ளரிக்காய் மிரட்டினாற் போல.

